
R.1 Tadlar
A Abilitads da basa

Querverweise

1. Las scolaras ed ils scolars san percepir, ordinar e cumparegliar tuns,
ramurs, suns e vuschs. Els san activar ed engrondir lur stgazi da pleds
receptiv.

 
Las scolaras ed ils scolars ...

san percepir e distinguer differents registers da lingua (p. ex. linguas dal fatg, linguas
da giuvenils, linguas dal sport).

h

san valitar situaziuns dal tadlar ed emoziuns dals pledaders, era sch'els discurran in
tranter l'auter.
chapeschan pleds e formulaziuns en differentas situaziuns ed als attribuir a registers
da lingua.
san differenziar lur agen stgazi da pleds receptiv cun instrucziun.

i3

R.1 Tadlar
B Chapir texts monologics

Querverweise

1. Las scolaras ed ils scolars san prender ora infurmaziuns da texts
auditivs.

 
Las scolaras ed ils scolars ...

chapeschan e san reproducir cun instrucziun infurmaziuns impurtantas, era quellas
ch'èn formuladas be implizitamain, d'in text auditiv pli cumplex (p. ex. rapport, referat,
gieu auditiv, incarica).
chapeschan e san visualisar (p. ex. cun in mindmap, diagram) cuntegns essenzials da
decleraziuns e rapports.

i

san crear ina aspectativa dal lectur (p. ex. entras atgnas dumondas tar la tematica dal
referat, respectivamain dal text auditiv).
chapeschan e san exequir instrucziuns pli cumplexas e cun pliras parts.
san identifitgar parts betg chapidas e las eruir cun agid da meds auxiliars adattads (p.
ex. dumandar suenter, vocabularis, cudeschs tematics, internet) e san uschia
differenziar lur stgazi da pleds receptiv.
san suandar il cuntegn da tocs da teater, da films e gieus auditivs cumplexs e reagir a
moda adequata.
chapeschan texts auditivs en rumantsch grischun pledads en in tschert tempo.
chapeschan texts auditivs da tut gener en l'agen idiom (p. ex. debattas, discurs,
emissiuns, gieus auditivs).

j3

san elavurar las infurmaziuns impurtantas da messadis cumplexs e las resumar.
san chattar largias d'infurmaziuns (p.ex betg chapidas u betg formuladas) e las
emplenir independentamain cun agid da meds adattads (p. ex. dumandar suenter,
vocabularis, cudeschs da diever, internet).
san s'orientar precisamain en differents texts auditivs per savair resumar il pli
impurtant (p.ex. rapports, referats, tocs da teater).

k

R.1 Tadlar
C Chapir texts dialogics

Querverweise

1. Las scolaras ed ils scolars san suandar discurs e sa participar a quels.

 
Las scolaras ed ils scolars ...

san valitar il cumportament da discurs dals auters en situaziuns, nua ch'i vala da
chattar in consens en situaziuns da conflict e reagir a moda adequata.

g

san valitar en discussiuns u debattas pli lungas il cumportament e la strategia da
discurs dals auters e san reagir a moda adattada cun atgnas contribuziuns.
san tschentar dumondas precisas en discurs per pretender in'argumentaziun.
san s'adattar a la persuna e la situaziun en in discurs cun persunas nunenconuschentas
e percepir differentas infurmaziuns u pretensiuns (p. ex. discurs da preschentaziun,
fufragnadi) e differenzieschan uschia lur stgazi da pleds receptiv.
san sa participar ad in discurs e resguardar independentamain las reglas da discurs (p.
ex. tadlar tiers, laschar discurrer a fin) correspundentas e las amplifitgar u tematisar en
il discurs, sche necessari.

h3

san valitar il cumportament dals auters, suandar lur arguments e reagir cun agens
argumentas e contribuziuns, era en discurs e debattas pli lungas.
san percepir las atgnas emoziuns e quellas dals auters en situaziuns da conflict e las
tematisar en il discurs.
san resumar differentas contribuziuns da discurs, uschia ch'ils elements essenzials da
l'entir discurs vegnan pli clers.
san integrar a moda cunscienta signals nonverbals e paraverbals per far valair l'atgna
intenziun.

i

R.1 Tadlar
D Reflexiun/strategias/estetica

Querverweise

1. Las scolaras ed ils scolars san reflectar lur cumportament ed interess
da tadlar. Els san uschia resentir il tadlar sco enritgiment estetic e
litterar.

 
Las scolaras ed ils scolars ...

san valitar cun agid da dumondas l'atgna chapientscha ed il cuntegn.
san cun agid da dumondas descriver nua ch'igl ha dà problems durant il tadlar.
san cun sustegn descriver tge che po facilitar il tadlar (p. ex. sa preparar en connex cun
il tema, cun la persuna u cun la situaziun da discurs, far notizias, dumandar suenter).
san cun instrucziun sa barattar davart quai ch'els han emprendì durant ina discussiun.
san cun instrucziun reflectar l'agen cumportament da tadlar per trair conclusiuns per il
proxim discurs.
sviluppan interess da crear gieus da pleds fonetics e da duvrar la vusch en moda
conscienta (p. ex. slam poetry, teater).

f3

san reflectar nua ch'igl ha dà problems e co ch'els san adattar lur cumportament da
tadlar (p. ex. far notizias).
san reflectar co ch'els han chapì in text auditiv, in film u ina contribuziun da discurs e
tge infurmaziuns ch'èn spezialmain relevantas per cuntanscher lur finamira.
san confirmar lur chapientscha davart ina contribuziun da discurs.
san sa barattar independentamain cun auters davart la discussiun e ses andament.
san reflectar davart l'expressivitad differenta dad arguments preschentads.

g

R.2 Leger
A Abilitads da basa

Querverweise

1. Las scolaras ed ils scolars san applitgar las abilitads da basa dal leger.
Els san activar ed engrondir lur stgazi da pleds receptiv.

 
Las scolaras ed ils scolars ...

han in tempo da leger che serva a chapir il text, sch'i sa tracta d'in text cun frasas
survesaivlas.

h

san disponer d'in tempo da leger che serva a chapir in text.
san preleger in text exercità a moda fluenta e chapibla e cun intunaziun adattada.
disponan d'avunda perseveranza per meglierar lur fluss da leger.
san differenziar lur stgazi da pleds receptiv cun agid.

i3

san differenziar l'agen stgazi da pleds receptiv cun leger.j

R.2 Leger
B Chapir texts da diever

Querverweise

1. Las scolaras ed ils scolars san prender ora infurmaziuns da texts da
diever.

 
Las scolaras ed ils scolars ...

san cun agid prender ora infurmaziuns da graficas survesaivlas, diagrams e tabellas.
san procurar per texts da diever entaifer ina retschertga e duvrar quellas infurmaziuns
per exempel per in referat, sch'els survegnan agid e lavuran en gruppas (p. ex. en
l'internet, en la biblioteca).
san cun dumondas eruir la muntada da centrals pleds nunenconuschents ed uschia
engrondir lur stgazi da pleds.
san lavurar cun infurmaziuns da differents texts da diever (p. ex. crear mind-maps,
glistas da chavazzins, radi da dumbers).

h

san nizzegiar la purschida d'ina biblioteca e dumandar per sustegn, sch'i fa da basegn
(p. ex. per la tscherna da professiun).
san prender ora infurmaziuns essenzialas da texts da diever senza fil cotschen per
temas ch'als interesseschan per engrondir lur savida (p. ex. artitgel da l'internet, da
revistas da giuvenils, instrucziuns).
chapeschan in text structurà a moda survesaivla globalmain e colliar elements centrals
dal cuntegn cun l'agen mund (p. ex. artitgel d'ina revista da giuvenils).
san s'orientar en texts pli lungs senza fil cotschen cun fotografias ed illustraziuns,
sch'els survegnan agid.
san nizzegiar lur presavida per sviluppar dumondas davart il text.
san eruir la muntada da centrals pleds nunenconuschents or dal context dal text,
sch'els survegnan sustegn.
san lavurar cun infurmaziuns da differents texts da diever (p. ex. glista da chavazzins,
mind-map, radi da dumbers).
chapeschan texts da diever surtut en rumantsch grischun (p. ex. artitgels da gasetta,
leschas, broschuras infurmativas, publicaziuns uffizialas, instrucziuns da diever).

i3

san nizzegiar lur presavida per diriger lur process da leger.
san procurar per infurmaziuns da texts da diever entaifer ina retschertga sulets u en
gruppas (p. ex. en l'internet, en la biblioteca), san lavurar cun quellas e las preschentar
ad auters (p. ex. referat, resumaziun scritta).
san furmar ina atgna opiniun davart constataziuns e valurs or da texts e la preschentar.
san en gruppas metter en dumonda texts da diever cunzunt or da l'internet pertutgant
lur confidenza.
san chattar pleds-clav or da differents texts per allura far retschertgas cuntinuantas,
sch'els lavuran en gruppas (p. ex. texts en l'internet, curts rapports, gasettas, revistas).
san differenziar pli e pli fitg lur stgazi da pleds receptiv cun leger sezs.

j

R.2 Leger
C Chapir texts litterars

Querverweise

1. Las scolaras ed ils scolars san leger e chapir texts litterars.

 
Las scolaras ed ils scolars ...

san cun sustegn eruir tratgs specifics tipics ed intenziuns da las figuras era sche
quellas n'èn betg menziunadas explizitamain (p. ex. gist/malgist).
san chattar en l'internet u en bibliotecas infurmaziuns tar auturas ed auturs.

h

san nizzegiar la purschida d'ina bilbioteca communala e sch'i fa da basegn procurar
independentamain per sustegn (p. ex. print e digital).
san descriver tge ch'els legian gugent ed uschia eleger e leger cudeschs tenor l'agen
interess.
chapeschan infurmaziuns implicitas or d'istorgias cun sustegn (p. ex. intenziuns, tratgs
specifics da persunas).
san formular il patratg d'ina poesia ch'è per els central.
san differenziar lur stgazi da pleds cun agid da l'atgna lectura.

i3

san formular in'atgna opiniun tar in text legì.
san argumentar tge ch'els legian gugent u betg gugent.
san eruir e declerar tratgs specifics, l'atmosfera ed intenziuns da figuras, era sche
quels na vegnan betg numnads explicitamain.
chapeschan texts litterars en l'agen idiom e rumantsch grischun adattads a lur
vegliadetgna (p. ex. istorgias curtas, texts da chanzuns).

j

R.2 Leger
D Reflexiun/strategias/estetica

Querverweise

1. Las scolaras ed ils scolars san reflectar lur cumportament ed interess
da leger e resentir il leger sco enritgiment estetic e litterar.

 
Las scolaras ed ils scolars ...

san cun agid da dumondas descriver co ch'els han applitgà ina strategia da leger.
san descriver nua ch'igl ha dà problems da chapir il text cun agid da dumondas.
san sa barattar davart ils interess da leger ch'els han e san argumentar lur schelta da
lectura.
san cun instrucziun sa barattar davart tge ch'els han emprendì en connex cun la
lectura.
san sa barattar davart lur preferenza e cumpetenza da leger.
san vesair l'effect estetic da texts litterars ed al descriver cun instrucziun.

d3

san explitgar pertge ch'els han elegì quella strategia da leger.
san reflectar nua ch'igl ha dà problems da chapir il text e co ch'els savessan adattar lur
strategia da leger.
san reflectar co ch'els han chapì in text e tge infurmaziuns ch'èn spezialmain relevantas
per lur finamira da leger.
san argumentar co els han chapì in text cun sa referir directamain al text ed uschia sa
barattar independentamain cun auters davart il legì.
san vesair l'effect estetic da texts litterars, al descriver ed al metter en relaziun cun
l'atgna idea estetica.

e

R.3 Discurrer
A Abilitads da basa

Querverweise

1. Las scolaras ed ils scolars san adattar lur motorica da discurrer, lur
articulaziun e lur vusch. Els san activar ed engrondir lur stgazi da
pleds productiv.

 
Las scolaras ed ils scolars ...

san integrar a moda intenziunada meds nonverbals e paraverbals (p. ex. discurs da
preschentaziun).
san adattar lur tempo e la moda da discurrer a la situaziun.
san duvrar pleds e formulaziuns en situaziuns novas a moda adattada.

f3

san far in referat senza interrupziuns.
san far diever da meds verbals, nonverbals e paraverbals en lur discurrer per uschia
cuntanscher l'effect giavischà.

g

san imitar cun lur vusch ina figura da teater (p. ex. fluss da discurrer, tempo, pausas,
volumen, tensiun).
san variar a moda intenziunada lur tempo da discurrer.

h

R.3 Discurrer
B Discurrer a moda monologica

Querverweise

1. Las scolaras ed ils scolars san s\'exprimer en situaziuns monologicas.

 
Las scolaras ed ils scolars ...

san cun agid retschertgar material per ina preschentaziun en cudeschs ed en l'internet,
san al selecziunar e structurar e san preschentar lur savida (p. ex. referat dals fatgs,
descripziun, rapport, podcast).
san structurar ina preschentaziun cun agid da chavazzins e notizias.

h

san raquintar in'istorgia cun resguardar l'adressat e variar cun la vusch (p. ex. raquintar
cun tensiun, a moda divertenta, pensiva e spiertusa).
san preschentar lur resultats da lavur a la classa ed accentuar ils aspects evidents.
san cun instrucziun sa preparar per tematicas e preschentar lur savida en furma d'in
rapport dals fatgs, ina descripziun, in rapport.
san nizzegiar medias actualas a moda intenziunada e cun resguardar l'adressat per
preschentar lur savida al public.

i3

san raquintar in'istorgia cumplexa (p. ex. retrospectiva, duas acziuns parallelas) cun
resguardar l'adressat e variar cun la vusch.
san duvrar meds retorics adattads per crear ina preschentaziun (p. ex. dumondas
retoricas, repetiziuns, vusch).

j

R.3 Discurrer
C Discurrer a moda dialogica

Querverweise

1. Las scolaras ed ils scolars san sa participar activamain ad in dialog.

 
Las scolaras ed ils scolars ...

san formular lur opiniun en disputs e discurs orientads envers in consens e sutlingiar
lur posiziun cun in argument.
san sa referir en il discurs a contribuziuns dad auters.

g

enconuschan ils puncts impurtants d'in discurs da preschentaziun.
san s'exprimer en in discurs da preschentaziun giugà tenor las reglas da discurs.

h3

san preparar in discurs da preschentaziun cun agid da dumondas directivas e cun
sustegn uschia ch'els san s'exprimer a moda intenziunada.
san moderar ina discussiun da gruppa, sch'i dat per quella cleras instrucziuns per il
mainadiscussiun.
san dosar lur cumpart da discurs resguardond las contribuziuns dals auters u
resguardond la situaziun (p. ex. discurs da preschentaziun, conversaziun, dumonda al
telefon, discurs tranter giuvenils).
san reagir a moda empatica sin arguments dad auters e san sa referir cun lur atgna
contribuziun a quels.
san resguardar independentamain reglas da discurs e sche necessari las amplifitgar u
tematisar en il discurs (p. ex. s'annunziar avant che discurrer, sa drizzar envers quel
ch'ins pledenta).

i

san sa preschentar perschuadentamain en in discurs da preschentaziun giugà e chattar
respostas a dumondas nunprevidas.
san structurar independentamain in discurs cun agid da dumondas directivas (p. ex.
moderar discussiun da classa).
san tegnair en moviment in discurs cun atgnas contribuziuns ed al moderar cun clera
finamira.
san sa participar a moda adattada ad in discurs cun differents participants da discurs (p.
ex. giuvenils, creschids).

j

san preparar e moderar independentamain ina discussiun da gruppa.
san argumentar en debattas e midar la perspectiva.
san manar in dialog cun ina persuna creschida e nunenconuschenta.
san resumar l'impurtant da contribuziuns da discurs per structurar il discurs.

k

Konsultation Lehrplan 21 28.6.2013

R
3



Fachbereichslehrplan  |  Romanisch  |  Kompetenzaufbau 12

R.3 Discurrer
D Reflexiun/strategias/estetica

Querverweise

1. Las scolaras ed ils scolars san reflectar lur cumportament da discurs e
da preschentaziun e resentir plaschair da discurrer.

 
Las scolaras ed ils scolars ...

san cun agid da dumondas directivas reflectar davart il manar il discurs durant ina lavur
da gruppa e far propostas da meglieraziun.
san cun instrucziun reflectar en tge moda e maniera ch'els han influenzà il decurs dal
discurs.

d

san cun agid da cunterdumondas descriver tge strategias ch'els han applitgà per far
valair lur opiniun.
san valitar cun agid da criteris in'atgna preschentaziun e la qualitad da cuntegn da
quella.
san reflectar sin dumonda davart in discurs, ses decurs e ses effect e san trair
ordlunder consequenzas respectivamain discurrer surlonder (p. ex. sa perstgisar, en il
futur in auter cumportament, adattar reglas da discurs).
san sin dumonda reflectar davart las furmas da discurs elegidas e discurrer davart lur
adequatezza (p. ex. curtaschia, schelta da register).
san cun agid da cunterdumondas descriver nua ch'igl ha dà problems en discurs/tar ina
preschentaziun.
mussan plaschair da preschentar ed inscenar texts orals (p. ex. slam-poetry, spoken
word).
mussan plaschair da dar vita ad in text litterar sulet u en gruppa.

e3

san reflectar sin dumonda davart il moderar in discurs, ses decurs e ses effect e san
formular, san sa barattar cun auters da quai e trair conclusiuns ordlunder.
san argumentar lur contribuziun da discurs.
san reflectar davart la qualitad da cuntegn dad agens arguments.
vesan l'effect estetic da texts litterars preschentads ed al nizzegiar per l'atgna
preschentaziun.

f

R.4 Scriver
A Abilitads da basa

Querverweise

1. Las scolaras ed ils scolars san scriver a maun a moda legibla e
currenta. Els san nizzegiar sistems da tastatura ed endataziun. Els
sviluppeschan in fluss da scriver suffizient per avair avunda capacitad
per ils process da scriver elevads. Els san activar ed engrondir lur
stgazi da pleds productiv.

 
Las scolaras ed ils scolars ...

san scriver a moda legibla e currenta en ina scrittira persunala.h

san scriver a maun a moda fluenta per avair avunda capacitad per ils process da scriver
(chattar ideas, planisar, formular, surlavurar).

i

san scriver a moda automatica (a maun e cun tastatura) per avair avunda capacitad per
ils process da scriver (chattar ideas, planisar, formular, surlavurar).
san activar lur stgazi da pleds uschia ch'els han avunda capacitad per ils pensums da
formulaziun pli cumplexs.

j3

R.4 Scriver
B Products scrits

Querverweise

1. Las scolaras ed ils scolars san scriver differents texts che
correspundan areguard structura, cuntegn, lingua e furma a l'idea u a
l'intenziun dal scriver.

 
Las scolaras ed ils scolars ...

san producir differents texts (p. ex. furmas da lirica, resumaziun, facit, intervista, brev
da fatschenta, email, schurnal da lavur, rapport final, lavur da project).
san preschentar differents fatgs a moda scritta e cun agid da programs da
preschentaziun electronics (p. ex. placat, gasetta da paraid, portfolio).

h

enconuschan ils puncts impurtants d'ina annunzia per ina plazza (p. ex. curs da vita,
scriver da motivaziun).
san concepir cun instrucziun e tenor muster ina annunzia per ina plazza (p. ex. per in
fufragnadi).

i3

san concepir texts da geners differents ch'èn adattads a la situaziun da communicaziun
ed a l'intenziun da scriver (areguard la structura, cuntegn lingua e furma).
san adattar lur texts a moda formala e linguistica tut tenor las pretensiuns dal text (p.
ex. privat: diari agenda, mez privat: en classa, public: dossier d'annunzia).
san concepir cun instrucziun e tenor muster areguard il cuntegn e la cumposiziun in
dossier d'annunzia attractiv.

j

san realisar projects da scriver pli gronds (p. ex. gasetta da scola, online u print),
pledentar differents adressats, planisar e scriver a moda cooperativa, integrar differents
meds linguistics e concepir ils texts en in layout adattà.
san mintgamai adattar independentamain il dossier d'annunzia existent a la situaziun.

k

R.4 Scriver
C Process da scriver: chattar ideas e planisar

Querverweise

1. Las scolaras ed ils scolars san co chattar avunda ideas da scriver e
san co las integrar en in process da scriver a moda intenziunada.

 
Las scolaras ed ils scolars ...

san mussar prontadad d'era adina puspè cumplettar texts pli lungs cun novas ideas e
planisar il process da scriver, era sche problems sa mussan.

i

san cun tge finamira ch'els scrivan e san descrivar da tge ch'els vulan scriver (cuntegn,
intent communicativ).

j

san duvrar a moda independenta e tenor la situaziun da scriver cun clera finamira
differentas metodas per chattar ideas e per planisar.
san integrar independentamain medias per l'agen process d'emprender per chattar
ideas e planisar (p. ex. cudesch da diever, revista, tool, rait sociala).

k3

san planisar cun sustegn texts pli lungs e projects da scriver pli gronds.
san planisar a moda cooperativa e scriver a differents adressats.

l

san applitgar independentamain l'agen repertori da modas da proceder tar la
planisaziun da lur texts.

m

R.4 Scriver
D Process da scriver: formular 

Querverweise

1. Las scolaras ed ils scolars san metter lur ideas e lur patratgs en ina
successiun chapibla e logica. Els san vegnir en in fluss da scriver e
formular adequatamain a lur intenziun.

 
Las scolaras ed ils scolars ...

enconuschan modas da proceder adattadas per mantegnair la concentraziun e san
puspè chattar la via al scriver suenter ina distracziun.
san metter lur patratgs ed ideas dal text en ina successiun chapibla e logica.
san formular texts cun agid dal computer e nizzegiar funcziuns spezificas da programs
da computer (p. ex. vocabularis electronics).
san applitgar musters da formats en programs (p. ex. elavuraziun da texts,
preschentaziun).

g3

san applitgar meds che structureschan ils texts (p. ex. titels, alineas) e meds che collian
texts (p. ex. pronoms, particlas, conjuncziuns) gia durant sbozzar per ch'ins possia leger
ils texts pli tgunsch.
san adattar musters da format a lur basegns.

h

san applitgar adequatamain l'agen repertori da modas da formular.
san applitgar singuls meds da manar il lectur gia durant sbozzar (p. ex. transiziun,
suttitel, represa).

i

R.4 Scriver
E Process da scriver: surlavurar il cuntegn

Querverweise

1. Las scolaras ed ils scolars san surlavurar tematicamain singulas
passaschas da text, alineas u l'entir text areguard lur finamira da
scriver e lur directivas.

 
Las scolaras ed ils scolars ...

san en situaziuns cooperativas surlavurar lur texts a moda independenta cun agid da
criteris definids, sch'els procedan pass per pass.

f

san durant discutar davart lur texts era sa metter en la posiziun dal lectur e san en cas
da basegn applitgar meds supplementars che structureschan il text per render visibla la
structura dal text (p. ex. titel, alinea).
san nizzegiar a moda intenziunada pussaivladads da surlavurar al computer per chattar
modas da proceder adequatas.

g

vegnan cunscients en situaziuns cooperativas (p. ex. en conferenzas da scriver davant il
monitur u sin palpiri) dad aspects positivs ed irregularitads areguard pleds, locuziuns,
structura e successiun e san chattar alternativas (p. ex. cun agid da pledaris u
computer).
san applitgar independentamain singuls da quests process da lavur, sch'els procedan
pass per pass.

h3

san applitgar e reflectar a moda independenta singuls da quels process da surlavurar
sin palpiri u al computer per chattar pussaivladads co surlavurar il cuntegn.
san en process da surlavurar applitgar a moda intenziunada meds per manar il lectur
per ch'ins possia leger il text pli tgunsch (p. ex. transiziun, represa).

i

san applitgar independentamain ed a moda adequata l'agen repertori da modas da
proceder per surlavurar il text tematicamain.

j

R.4 Scriver
F Process da scriver: surlavurar la furma

Querverweise

1. Las scolaras ed ils scolars san surlavurar lur text areguard ortografia e
grammatica.

 
Las scolaras ed ils scolars ...

san analisar simpels problems ortografics ed eleger ina strategia da soluziuns adattada
(p. ex. tschertgar il tschep, analogias, activar savida da reglas, guardar suenter).
san applitgar las pussaivladads dal computer per curreger scripziuns faussas.
san communablamain chattar irregularitads en pleds e frasas e surlavurar lur texts
formalmain. Els resguardan las suandantas reglas: p. ex. scriver grond e pitschen,
accents, separaziun da silbas.

f

san nizzegiar a moda intenziunada medias e tools digitals per furmas d'emprender
cooperativas.

g3

san surlavurar texts formalmain en situaziuns cooperativas.
san metter en dumonda scrizpiuns da pleds e verifitgar lur scripziun cun agid dal
vocabulari u cun dumandar suenter.
san producir senza sbagls in dossier d'annunzia, sch'els survegnan sustegn (p. ex.
persuna d'instrucziun) entras surlavurar pliras giadas.

h

san independentamain surlavurar lur texts formalmain (a maun u al computer), san
constatar incorrectadads formalas e las curreger, sch'i sa tracta da surpassaments da
reglas enconuschentas ed emprendidas.

i

san applitgar independentamain ed a moda adattada l'agen repertori da modas da
proceder entaifer la surlavuraziun formala e la correctura.

j

R.4 Scriver
G Reflexiun/strategias/estetica

Querverweise

1. Las scolaras ed ils scolars san reflectar davart lur process e lur
products da scriver e san valitar lur qualitad. Uschia san els resentir
plaschair da scriver.

 
Las scolaras ed ils scolars ...

mussan prontadad e la perseveranza necessaria da reflectar davart lur texts e lur
scriver.
san en in discurs communabel reflectar pertge ch'els scrivan e metter en connex cun
lur incarica da scriver per diriger l'agen process da scriver.

f

san reflectar pussaivladads, cunfins e problems d'in program da correctura (p. ex.
scriver grond u pitschen, sbagls en il vocabulari).

g

san discutar en situaziuns cooperativas (p. ex. en in dialog) cun agid da criteris davart
singulas qualitads da lur text, san als valitar e reflectar davart alternativas pussaivlas.
san valitar l'effect communicativ da lur text a moda globala.
san valitar l'effect estetic da lur text a moda globala.

h3

san reflectar l'atgna situaziun da scriver e lur proceder e san al cumparegliar cun
modas da proceder d'auters.
san identifitgar en descriver passaschas da texts che han in effect e ch'èn gartegiadas
bain e san or da quellas trair consequenzas persunalas per l'agen scriver.

i

san valitar sulet u en discurs l'effect e las qualtiads da lur texts.
san valitar a moda differenziada sulets u en il discurs l'effect estetic da lur texts e lur
qualitads.

j

R.5 Lingua en il focus
A perscrutar lingua

Querverweise

1. Las scolaras ed ils scolars san perscrutar e cumparegliar linguas. Per
quai intent san els rimnar, ordinar e cumparegliar material linguistic.

 
Las scolaras ed ils scolars ...

san schlargiar l'incarica preparada cun atgnas dumondas e concretisar il material
preparà cun agens exempels.

c

san formular atgnas dumondas sin fundament linguistic, san rimnar material
supplementar e l'ordinar (p. ex. en l'internet, en dicziunaris, en cudeschs da diever).

d3

san rimnar material linguistic dad ina u pliras linguas tar in tema (p. ex. pronunzia,
structura da pled e frasa, locuziuns).
san ordinar lur material tenor criteris preparads u agens e far cumparegliaziuns.
san applitgar independentamain emprovas linguisticas per analisar structuras da lingua
(p. ex. emprova da spustada, emprova da l'infinitiv).

e

Querverweise

2. Las scolaras ed ils scolars san perscrutar e cumparegliar linguas. Els
san formular supposiziuns davart material linguistic e las verifitgar.

 
Las scolaras ed ils scolars ...

san sustegnair lur proceder cun singuls arguments.
san formular atgnas supposiziuns davart la lingua perscrutada.

d

san giustifitgar lur proceder.
san giustifitgar atgnas supposiziuns davart la lingua perscrutada.
san cun instrucziun nizzegiar las emprovas linguisticas e la terminologia per explitgar
las structuras da lingua.

e3

san far supposiziuns davart structura e reglas e las formular per auters a moda
chapibla.
san verifitgar lur atgnas supposiziuns e quellas dad auters sin basa da lur savida e sa
barattar davart quellas cun auters.

f

R.5 Lingua en il focus
B diever da la lingua

Querverweise

1. Ils scolars e las scolaras san perscrutar furmas da communicaziun ed il
diever da la lingua.

 
Las scolaras ed ils scolars ...

san intercurir co che la lingua vegn duvrada tut tenor la situaziun (p. ex. formal versus
informal en chat e discurs da preschentaziun).
san s'occupar cun ulteriurs temas cumplexs da lingua (p. ex. svilup da la
scrittira/ortografia, tenuta vers linguas).
san reflectar davart ils avantatgs e disavantatgs dals meds da communicaziun.

d3

R.5 Lingua en il focus
C furma da la lingua

Querverweise
DR.5.F.1
FS2GR.5.B.1

1. Ils scolars e las scolaras san analisar structuras da lingua (p. ex.
sistem da scrittira, particularitads ortograficas, structura dal pled e da
la frasa) e transferir lur savida sin autras linguas.

 
Las scolaras ed ils scolars ...

san cumparegliar suns, pleds e frasas en l'agen idiom e rumantsch grischun ed en
ulteriuras linguas (p. ex. il suns tsch e tg na datti betg en il tudestg, en rumantsch
grischun n'existan ils suns ü ed ö betg).

e3

san intercurir la structura da suns, da pleds e frasas en l'agen idiom e rumantsch
grischun ed en ulteriuras linguas (p. ex. furma e posiziun dals pronoms, differenta
structura da morfems, neologissems).
san intercurir effect e funcziun da differentas modas da scriver (p. ex. sms).
san reflectar la muntada d'ortografia.

f

Querverweise

2. Ils scolars e las scolaras san applitgar lur savida davart structuras
grammaticalas sin tuttas furmas da lingua.

 
Las scolaras ed ils scolars ...

san numnar differentas particlas che collian cuntegns en discurs e raquintaziun (p.ex.
preposiziuns sco sut, sin; conjuncziuns sco e(d), u, sche).
san numnar differentas sorts da pronoms (p. ex. pronoms possessivs, pronoms
persunals).
san identifitgar las particlas sco spezia da pleds nunvariabla.
san differenziar ils temps grammaticals preschent, imperfect, perfect, plusquamperfect
e futur.
san ch'i dat l'indicativ, il conjunctiv, il cundiziunal e l'imperativ.

d

san ch'il verb è ina part centrala da la frasa e che las ulteriuras parts dependan dal
verb.
san ch'i dat differentas furmas da frasas (p. ex. frasas simplas, frasas cumponidas) e
ch'ina frasa consista dad ina u pliras proposiziuns.
san ch'ina frasa consista da differentas parts e san eruir talas cun agid da l'emprova da
spustada.
san differenziar las singulas spezias da pleds (nomens, verbs, adjectivs, pronoms e
particlas) e numnar tratgs tipics ed exempels per mintgina.
san cun agid dal test da spustada separar la frasa en differentas parts.
san identifitgar ils temps grammaticals preschent, imperfect, perfect, plusquamperfect
e futur.
san differenziar ils modus grammaticals indicativ, conjunctiv, cundiziunal ed imperativ.
san cun agid da l'emprova da l'infinitiv eruir il subject.
san ch'i dat la diatesa (activ e passiv).

e3

Querverweise

san identifitgar las differentas spezias da pleds.
san identifitgar las pli frequentas sutgruppas dals pronoms e san numnar tut las
sutgruppas da las particlas.
san identifitgar il subject e l'object.
san identifitgar ils temps grammaticals preschent, imperfect, perfect, plusquamperfect
e futur en in text.
san ch'i dat in futur II ed al san differenziar dal futur.
san ch'i dat tranter ils pronoms accumpagnaders e remplazzants.
san identifitgar ils modus indicativ, conjunctiv, cundiziunal ed imperativ.
san differenziar l'activ dal passiv.
san ch'i dat la furma verbala dal gerundi.
san differenziar proposiziuns principalas da proposiziuns lateralas.

f

Querverweise

3. Ils scolars e las scolaras san applitgar lur savida davart reglas
ortograficas en exercizis isolads.

 
Las scolaras ed ils scolars ...

san applitgar la scripziun da l'accent grav ed acut.
san ch'i dat pleds cun autra scripziun ch'en il tudestg ed enconuschan ils pli frequents
(p. ex. litteratura - Literatur, program - Programm, agressiv - aggressiv).
san ch'i dat las suandantas reglas ortograficas: con/cun, cuntra/cunter, disch/dis.

f

san giuditgar sin fundament da reglas da basa nua ch'i fa senn da metter ina comma.
san consultar agids che sustegnan ina scripziun correcta (p. ex. guardar suenter en il
pledari grond).

g3

san applitgar la regla da scriver grond e pitschen en cas spezials (p. ex. Cussegl grond,
Val Müstair, Nov Testament).
san applitgar las suandantas reglas ortograficas: con/cun, cunter/cuntra, disch/dis.
san chattar tut ils pleds cun scripziun irregulara en vocabularis stampads ed
electronics.

h

R.6 Litteratura e cultura en il focus
A preschentaziun da texts e reflexiun davart l'effect da texts

Querverweise

1. Scolaras e scolars san reproducir a moda creativa texts litterars, san
discurrer davart texts e reflectar lur patratgs e sentiments en connex
cun lur lectura.

 
Las scolaras ed ils scolars ...

san identifitgar tratgs essenzials da las figuras, da lieus ed acziuns en istorgias u
singulas scenas adattadas a lur vegliadetgna e san preleger ellas a moda creativa,
preschentar a moda figurativa, a scrit u cun dissegns.
mussan interess da sa barattar davart las differentas experientschas da leger, vesair e
tadlar in text litterar adattà a lur vegliadetgna.
san formular en il discurs litterar lur chapientscha da singuls elements dal text e sa
refereschan al text litterar.
san reflectar a scrit u a bucca tge texts litterars ch'als plaschan e tgenins betg e sa
refereschan quatras als singuls texts.
san descriver cun agid tge effect che figuras, lieus ed acziuns han sin els.
san sa referir al text litterar cun formular lur chapientscha da text.

h

san scriver agens texts sin fundament da models da texts litterars u entschattas da
texts.
san identifitgar en il discurs differentas muntadas e modas da chapir e san analisar
singulas passaschas a moda independenta.
san recumandar ad auters cudeschs e texts litterars ch'als plaschan e san quatras
explitgar lur gust preferì da leger.
san reflectar lur cumportament da leger e vegnan pertscharts tge ch'els legian cura e
nua.

i3

chapeschan la structura d'in text litterar uschia ch'els san metter en ina successiun
logica singulas passaschas dal text.
san s'imaginar ed identifitgar la vista interna ed ils patratgs da figuras en situaziuns
cleras (p. ex. cun scriver in monolog intern).
san reflectar a bucca u a scrit lur patratgs e sentiments ch'els han durant s'occupar
cun in text litterar e san quatras explitgar pertge ch'in text correspunda a lur gust
preferì da leger u betg.
san discutar cun ils auters co ch'els legian in text ed uschia schlargiar lur vista sin il
text.
vesan e chapeschan differentas muntadas dal text en il discurs.

j

san tschertgar infurmaziuns realas e/u istoricas en in cudesch, san las cumparegliar
cun autras funtaunas e san preschentar il resultat da la cumparegliaziun.
san sin fundament d'in model d'in text litterar scriver sezs in text cun ils tratgs
correspundents.
san metter en dumonda u relativar lur emprima chapientscha d'in text litterar.
vesan ch'auters chapeschan in text litterar a moda differenta.

k

san descriver a moda detagliada sa referind al cudesch tge effect che singulas figuras,
lieus u acziuns han sin els.
san s'imaginar ed identifitgar la vista interna, ils patratgs e motivs per l'agir da las
figuras (p. ex. cun laschar scriver in'istorgia or da vista d'ina figura u cun laschar
explitgar la figura sia vista en ina brev u en il diari).
san identifitgar e reflectar chaussas betg chapidas, las san formular en il discurs e san
viver cun las irregularitads ed ambivalenzas che sa resulteschan or da quai.

l

Konsultation Lehrplan 2128.6.2013

R
6



Fachbereichslehrplan  |  Romanisch  |  Kompetenzaufbau25

Querverweise

san duvrar metodas orientadas al product ed a l'acziun (p. ex. giugar teater e scenas)
per emplenir largias en il text e render visibel la muntada simbolica e process psichics.
san declerar daco u tge ch'els chapeschan respectivamain na chapeschan betg cun sa
referir al text litterar.
san reflectar en in dialog co els han chapì in text e co l'experientscha da leger è stada
per els.
san reflectar lur gust da leger e quel dals auters.
san recumandar cudeschs u texts litterars ch'èn adattads al gust preferì da leger dals
auters.

m

R.6 Litteratura e cultura en il focus
B savida davart geners, furmas da texts, auturAs e lur ovras 

Querverweise

1. Ils scolars e las scolaras enconuschan tratgs essenzials da furmas da
texts e da geners litterars. Els enconuschan singulas auturas ed auturs
ed intginas da lur ovras e san metter lur savida en connex cun il temp.

 
Las scolaras ed ils scolars ...

san identifitgar elements u passaschas da texts fictivs e realistics en raquints e romans.i

san numnar singuls tratgs tipics davart il cuntegn, furma e lingua da texts narrativs pli
cumplexs (p. ex. istorgias curtas, romans) e texts lirics (p. ex. balladas).
mussan interess per istorgias da differents temps.

j

san numnar tratgs tipics davart dal cuntegn, furma e lingua da curts texts narrativs (p.
ex. paraulas, fablas, ditgas) e da texts lirics e san chattar e marcar quests tratgs tipics
en texts.
san numnar impurtants auturs e lur ovras e chapeschan lur muntada per la lingua e
cultura rumantscha.

k3

emprendan d'enconuscher tratgs tipics da tocs da teater e films e san numnar singulas
differenzas tar texts narrativs scrits.
mussan interess per differentas ovras d'auturas ed auturs da differents temps.

l

enconuschan ils geners epica, lirica e dramatica e san mussar e explitgar tratgs e
differenzas tipicas.
san numnar pliras furmas da text liricas, epicas e dramaticas.
san numnar impurtantas auturas ed auturs rumantschs ed als metter per part en
relaziun cun lur temp.

m

R.6 Litteratura e cultura en il focus
C analisa e sintesa da texts

Querverweise

1. Las scolaras ed ils scolars vesan che texts litterars èn vegnids
concepids a moda cunscienta areguard lur cuntegn, furma e lingua per
crear in effect estetic. Els san nizzegiar questa savida per crear agens
texts.

 
Las scolaras ed ils scolars ...

vesan e chapeschan differentas intenziuns da ficziun e realitad era en istorgias pli
cumplexas, san reflectar lur effect sin la lectura dals texts.

i

vesan ed enconuscher differenzas tranter l'emprima muntada e la muntada metaforica
da messadis, acziuns e figuras, san giuditgar las figuras e lur agir cun las categorias
gist/malgist.
s'interessan co ch'auturas ed auturs creeschan lur texts, san per part trair parallelas
tar l'agen scriver e reflectar co che auturas ed auturs creeschan lur texts (p. ex. chattar
ideas e surlavurar texts).

j

pertschaivan era texts nunenconuschents sco enritgiment.
enconuschan differents texts litterars (p. ex. texts auditivs, films) e vesan en texts
principis da creaziun clers u usitads areguard il cuntegn (p. ex. crear tensiun, fil
cotschen da l'acziun, motivs, muntada simbolica).
san cun agid surprender en l'agen scriver musters pli cumplexs da l'autur ed uschia
schlargiar lur stgazi da pleds.

k3

san identifitgar tratgs formals e linguistics da texts litterars, san als metter en connex
cun il cuntegn en situaziuns cleras e san cun agid descriver lur effect.
san surprender en lur scriver musters pli cumplexs d'auturas ed auturs (p. ex. pleds e
formulaziuns spezials, musters da frasas).

l

vesan irritaziuns u elements esters en texts litterars, san ir enturn cun passaschas
ch'els na chapeschan betg immediat.
san cumparegliar co che auturas ed auturs creeschan lur texts e san quatras deducir
consequenzas per l'agen scriver.

m

san surpigliar perspectivas tipicas da figuras litteraras e san reflectar lur agen process
da chapientscha.
san analisar la moda da discurrer da las figuras per chapir pli detagliadamain figuras e
lur motivs.
san identifitgar principis formals (p. ex. structura da texts narrativs curts e da poesias) e
linguistics (p. ex. stazi da pleds, sintaxa).
san giudair texts attractivs adattads a la vegliadetgna e lur effect estetic.
s'interessan e san reflectar co ch'auturas ed auturs creeschan lur texts e san trair
parallelas tar lur agen scriver (p. ex. cun sa participar a concurrenzas da scriver
litteraras).

n

R.6 Litteratura e cultura en il focus
D savida davart cultura rumantscha

Querverweise
DR.6.D.1
FS2GR.6.A.1

1. Las scolaras ed ils scolars enconuschan las particularitads da lur atgna
cultura, la stiman e vegnan sensibilisads per la diversitad intraculturala.

 
Las scolaras ed ils scolars ...

chapeschan texts scrits en auters idioms a moda globala e vesan differenzas tranter ils
idioms.
chapeschan texts scrits da differents geners en rumantsch grischun e vesan differenzas
tar l'agen idiom.
chapeschan la muntada, vesan l'impurtanza da l'ierta culturala rumantscha (p. ex.
chanzuns, usits, art) e la san cumparegliar cun l'ierta da culturas vischinas.
sviluppan interess per la scena da musica actuala rumantscha (p. ex. entras la pagina
d'internet battaporta dad rtr).

e3

san numnar persunalitads e fatgs ch'èn centrals per il svilup e l'istorgia dal rumantsch.
vesan la preschientscha e muntada dal rumantsch en nums da persunas e lieus.

f

san ch'i dat differentas instituziuns (p. ex. Lia Rumantscha, DRG, RTR, ANR) che dovran,
promovan e tgiran la lingua rumantscha.
vesan in connex tranter geografia, religiun e cultura rumantscha.

g

	B Products scrits
	1 Las scolaras ed ils scolars san scriver differents texts che correspundan areguard structura, cuntegn, lingua e furma a l'idea u a l'intenziun dal scriver.

	C Process da scriver: chattar ideas e planisar

